DULCE M2 GARCIA MELLA, SECRETARIA XERAL DA UNIVERSIDADE DE SANTIAGO DE
COMPOSTELA,

CERTIFICO, antes da aprobacion da acta correspondente, que o Consello de Goberno
na sesion ordinaria do dia 30 de xaneiro de 2025 aprobou a Normativa do traballo de
fin de grao das titulacions de grao da Facultade de Filoloxia, nos termos do documento
adxunto.

E para que asi conste, asino a presente certificacién en Santiago de Compostela, co V2
e prace do sr. reitor.

V2 e prace

O reitor

Antonio Lépez Diaz

Documento asinado dixitalimente conforme a Lei 39/2015 de 1 de outubro, do procedemento administrativo
comun das administracions publicas (BOE n° 236 do 2 de outubro de 2015).

NORMATIVA DO TRABALLO DE FIN DE GRAO DAS TITULACIONS DE GRAO DA
FACULTADE DE FILOLOXIA

Aprobada pola Xunta da Facultade de Filoloxia 0 19 de decembro de 2024.

O Real Decreto 822/2021, do 28 de setembro, polo que se establece a organizacion das
ensinanzas universitarias e o procedemento de aseguramento da calidade establece a

regulacién dos traballos de fin de grao no artigo 14.6:

“O traballo de fin de Grao, de caracter obrigatorio e cuxa superacion é imprescindible para
a obtencidn do titulo oficial, ten como obxectivo esencial a demostracion por parte do/a
estudante do dominio e aplicacion dos cofiecementos, competencias e habilidades
definitorios do titulo universitario oficial de Grao. Este traballo de fin de Grao dispofierd dun
minimo de 6 créditos para todos os titulos, e un maximo de 24 créditos para os titulos de
240 créditos, de 30 créditos nos titulos de 300 créditos e de 36 créditos nos titulos de 360
créditos. Debera desenvolverse na fase final do plan de estudos, seguindo os criterios que
cada universidade ou centro estableza. Asi mesmo, os traballos de fin de Grao deberan ser
defendidos nun acto publico, seguindo a normativa que para ese efecto estableza o centro

OU NO Sseu caso a universidade”.

O Regulamento de matricula, elaboracién e defensa dos traballos de fin de grao (TFG) e de
fin de master (TFM) na Universidade de Santiago de Compostela aprobado polo Consello
de Goberno do 10 de marzo de 2016 establece a normativa basica 4 que deben adaptarse
aos efectos de elaboracién as normativas propias dos seus titulos. Estas normativas
deberdn ser aprobadas pola Xunta de Centro e polo Consello de Goberno, previo informe

da Asesoria Xuridica (artigo 1 do citado regulamento).

Ao abeiro do anterior aprobouse a Normativa de traballo de fin de grao das titulacidons de
Grao en Filoloxia Clasica, Grao en Lingua e Literatura Espaiolas, Grao en Lingua e Literatura
Galegas, Grao en Lingua e Literatura Inglesas e Grao en Linguas e Literaturas Modernas da
Universidade de Santiago de Compostela aprobada polo Consello de Goberno do 25 de

febreiro de 2021.

O Acordo do Consello de Goberno de 24 de xullo de 2024 polo que se aproba a modificacion
do Regulamento de matricula, elaboracion e defensa dos traballos de fin de grao e fin de
master na Universidade de Compostela que modifica o artigo 4 e 6 do citado regulamento

permite que o estudantado poida presentar e defender o TFG con créditos pendentes de

superacién co limite maximo de 18 ECTS no caso dos graos e 9 ECTS para os mestrados
agas os correspondentes aos propios traballos. Os centros que desexen acollerse a isto

deberan modificar a sia normativa especifica.

Asi mesmo, detectdronse lagoas na aplicacion da Normativa de traballo de fin de grao das
titulacions de grao da Facultade especialmente no que atinxe & defensa dos TFG que se
realizan en equipo e a reclamacién da cualificacién outorgada polo/a titor/a no caso de

defensa ante tribunal, que aconsellan a sia reparacion e esclarecemento.

En desenvolvemento das disposicién citadas, a Xunta da Facultade de Filoloxia, no
exercicio das competencias que lle atriblen os Estatutos da Universidade de Santiago de
Compostela aproba o seguinte Regulamento do traballo de fin de grao dos Graos da

Facultade de Filoloxia.
Capitulo 1. Consideracions xerais

O obxecto desta normativa é regular o proceso de asignacion, realizacién e presentacion
dos traballos de fin de grao (TFG) nas titulacidns de grao das que é responsable a Facultade

de Filoloxia.

Respectando a autonomia de cada grao, convén fixar para todos os Graos da facultade un

sistema Unico de asignacién e avaliacién que evite eventuais desequilibrios.
Artigo 1. Obxectivo do TFG

O TFG consistira na elaboracidon dun proxecto, traballo, memoria ou estudo orixinal no que
se acrediten os cofiecementos, competencias e destrezas adquiridas durante os estudos
realizados na titulacion de grao. Incluird, como minimo, tarefas de busca e revision
bibliografica, lectura e integracion de informacion, elaboracién de informacion relevante,
redaccion, presentacion e defensa. Por traballo orixinal enténdese un traballo de
elaboracién propia no que se citen debidamente as fontes que se tiveron en conta para a
sUa realizacién. Estara orientado & avaliacion das competencias asociadas a titulacion na

gue o/a estudante se gradua.
Artigo 2. Contidos e numero de créditos do TFG

1. O TFG das titulacidons da Facultade de Filoloxia tense que adecuar aos contidos do maior

correspondente e, asi mesmo, debe ser redactado e defendido na lingua do Maior agds nos

casos do Maior en Filoloxia Romadanica, no que se pode empregar calquera das linguas

romanicas e do Grao en Filoloxia Clasica, no que pode empregar o galego ou o castelan.

2. Dado que o Grao en Linguas e Literaturas Modernas é un Unico titulo, a realizacion

dunha segunda mencidén non obrigard a realizacidon doutro TFG.

3. O TFG ten asignado, en cada grao, o numero de créditos obrigatorios que indique a
memoria do correspondente titulo coa equivalencia de 25 horas por cada crédito
atendendo ao indicado no artigo 10 do Regulamento das titulacidons oficiais de grao e

mestrado universitario e do procedemento de aseguramento da sua calidade na USC.
Artigo 3. Modalidades do TFG

1. O TFG podera realizarse de forma individual ou en equipo baixo a supervisiéon dun ou

mais titores/as académicos/as.

2. No caso de traballos en equipo, esta posibilidade pode estar prevista na oferta de
cada titor/a. Os/as estudantes que desexen acollerse a esta modalidade deben
previamente contactar co/a titor/a e este/a deberd comunicar 4 Comisidn con competencias
delegadas neste ambito (CTFG) se concorda ou non coa orientacién dese TFG en
equipo. Poderdn configurarse equipos posteriormente a asignacién individual de lifias
tematicas e titores/as, sempre coa aprobacion do/a titor/a. Neste caso, o/a docente
responsabel debera comunicar esta circunstancia 4 CTFG e podera ofrecer novas prazas.
O traballo en equipo implicara, para os efectos de computo da oferta de lifias tematicas e
prazas, tantas destas como membros matriculadas/os do equipo, excepto indicacidon en

contrario do/a titor/a.
Artigo 4. Organos de goberno do TFG

1. Como indica o artigo 3.1 do Regulamento de matricula, elaboracién e defensa dos TFG e
TFM da USC, cada Centro debera designar un/unha coordinador/a de TFG, Unico/a ou por
titulacién, e unha comisién encargada de atender as cuestidns propias do

desenvolvemento do TFG, Unica ou por titulacién.

2. Nos graos da Facultade de Filoloxia haberd un/unha coordinador/a de TFG por cada
titulacidn, que serd a mesma persoa que exerza a coordinacidon do grao correspondente,
membro da Comisidén que tefia delegadas as competencias da Xunta de Facultade relativas

aos TFG (en adiante, CTFG). Esta sera a encargada de velar polo cumprimento do

estipulado nesta Normativa (e interpretala se fose o caso) e estard presidida polo/a

Decano/a ou persoa en quen delegue.

3. A composicion da CTFG sera a establecida no Regulamento de réxime interno
da Facultade.

4. Entre as sUas competencias son as seguintes:

e Elaborar anualmente o programa da materia TFG de cada unha das titulacidons de grao

co apoio do/a coordinador respectivo.
¢ Estabelecer a convocatoria anual e o calendario de TFG.

¢ Actualizar a documentacion relativa ao proceso de elaboracién, defensa e avaliacién

do TFG.

¢ Solicitar anualmente 3as areas de cofecemento con docencia, a través das
coordinaciéns académicas do titulo, as propostas de lifias tematicas e titores/as,

velando por que a oferta sexa suficiente para cubrir as necesidades lectivas.
e Aprobar as propostas de lifias tematicas e titores/as.

e Aprobar e asignar as solicitudes de lifias tematicas, titores/as, titulos e resumos

presentadas polos/as estudantes.
e Aprobar as solicitudes de prorroga.

e Autorizar as modificacions de titulo e resumo e/ou titor/a que deriven de situacidns

excepcionais.
e Aprobar os tribunais de avaliacidon a proposta da coordinacidon de cada un dos titulos.
e Autorizar a presentacion e defensa publica dos TFG en casos excepcionais.

e Autorizar a defensa do TFG por medios telematicos e estabelecer o procedemento para
levala a cabo, no caso de constatacion de imposibilidade ou dificultade para facelo
presencialmente. O/A estudante debera garantir os medios telematicos suficientes para

que poida ser realizada.

e Decidir e outorgar as cualificaciéns de Matricula de Honra que correspondan, no caso
de haber mais dun tribunal por Grao, e propor os TFG para seren publicados no

repositorio da USC.

Documento asinado dixitalmente e accesible en:/Documento firmado digitalmente y accesible en:/Digitally signed document with accessibility at:
https://sede.usc.es/csv/9B5B-84F4-4955-B839

Ver detalle da sinatura na derradeira paxina/Ver detalle de la firma en la Ultima pagina/See detail of the signature on the last page
CSV: 9B5B-84F4-4955-B839 {57l



¢ Resolver as incidencias relacionadas co TFG.
e Calquera outra xestion relativa ao TFG ou que a Xunta de Facultade Ile encomende.

5. A Xunta de Facultade serd a encargada de aprobar o programa e o calendario do
TFG.

Artigo 5. Matricula e convocatorias

1. A matricula do TFG realizarase dentro do prazo xeral ordinario que estableza a
Universidade, mediante o aboamento dos prezos publicos que correspondan conforme

aos créditos que tefia asignados.

2. Segundo o indicado no artigo 6.3 da Normativa de permanencia da USC poderan
matricularse da materia de TFG aqueles/as estudantes que superasen un minimo de 150
créditos ou o minimo establecido na memoria do grao respectivo, sen prexuizo do que se
poida dispor por resolucidon reitoral en supostos de adaptacidn ou noutros supostos

excepcionais debidamente xustificados.

3. O numero maximo de convocatorias que poderd consumir o alumnado serd o indicado
na Normativa de permanencia da USC e podera contar con duas oportunidades por curso.
A obtencidn de non presentado computarase aos efectos de consumir a convocatoria. No
suposto de que o/a alumno/a non relna os requisitos para presentar o TFG por superar o
numero de créditos non superados, considerarase unha renuncia automatica polo que non

computara para os efectos de consumir convocatoria.

4. Para poder presentarse a unha nova convocatoria sera necesario formalizar unha nova

matricula.
Capitulo 2. Sobre as linas tematicas, os/as titores/as e asignacion dos TFG
Artigo 6. Titor/a do TFG

1. O TFG realizarase baixo a supervision dun/dunha titor/a académico/a, que se encargara
de velar polo cumprimento dos obxectivos fixados. Os/As titores/as deberan ser PDI das
areas que impartan docencia na propia titulacion. Non poderan ser titores/as aquelas/es
docentes que tefian un contrato que remate antes da finalizacién da ultima convocatoria

do periodo de avaliacidn iniciado no ano académico en que o/a estudante se matriculou

2. Por razéns xustificadas e coa autorizacion da CTFG, podera permitirse cotitorizaciéns

ata un maximo de dous/dlas cotitores/as. Deberd sempre definirse quen é o/a
titor/a responsdbel da materia. A cotitorizacidon podera estar incluida na oferta de lifias
tematicas anuais ou podera ser proposta posteriormente por parte do/a titor/a & CTFG para
a sua aprobacion. Poderd actuar como cotitor/a o persoal indicado no Regulamento de
matricula, elaboracion e defensa dos TFG e TFM da USC e na normativa de Planificacion

Académica.

3. O persoal en formacion poderd ofrecer e titorizar traballos. Os/As investigadores/as
ligados/as & USC con contrato predoutoral farano sempre en réxime de cotitorizacién cun
PDI que non sexa PDI en formacion. Non podera ser cotitor/a aquel persoal en formacion
que tefia un contrato que remate antes da finalizacién da ultima convocatoria do periodo

de avaliacidn iniciado no ano académico en que o/a estudante se matriculou.

4. O labor do/a titor/a sera:

Orientar, asesorar e planificar as actividades do/a estudante: en funcién da
natureza do TFG, fixara varias sesidns de titoria co fin de discutir o plan inicial de
traballo, os resultados parciais das diferentes fases de elaboracidn e o resultado
final.

e Facer un seguimento do traballo e supervisar o seu progreso.

e Emitir un informe preceptivo e confidencial sobre o seguimento no prazo que se
estableza no calendario do TFG antes da defensa do traballo e para os efectos da

avaliacién ante o tribunal.

5. Se o/a estudante simultdnea a realizacién do TFG cunha estadia de mobilidade,
debe consensuar co/a titor/a a forma na que se velara polo cumprimento dos obxectivos

fixados.
Artigo 7. Lifias tematicas dos TFG

1. Cada curso académico o Centro fard publica, nas datas que se establezan no
calendario de TFG, a oferta de lifias teméticas e titores/as para cada titulo de grao. A CTFG
demandarad aos/as coordinadores/as o envio de propostas para cada un dos titulos e

para cada unha das menciéns no caso do Grao en Linguas e Literaturas Modernas.

2. Os/As coordinadores/as de -grao dirixiranse a todo o PDI con docencia no Grao
solicitando a oferta de lifias e prazas e, no prazo fixado polo Decanato, enviaran ao/a

presidente/a da CTFG, para sometelas & aprobacién da Comisidon, de acordo co

calendario de TFG aprobado en Xunta de Facultade. As propostas incluirdn o nimero de
TFG ofertados para cada lifia tematica e titor/a e, de ser o caso, recomendaciéns a ter

en conta para a sua escolla.

Artigo 8. Asignacion de lifias tematicas e titores/as de TFG
1. As modalidades de solicitude de lifia tematica e titor/a son:

1. Asignacion directa: como resultado dun acordo directo entre o/a estudante e o/a
titor/a dentro dos/as relacionados/as na oferta de lifias tematicas. A asignacion
directa require a sinatura do/a titor/a no formulario publicado na web do centro.

2. Peticidn de asignacion & CTFG: o/a estudante presentard solicitude de asignacion
de lifia tematica e titor/a a través do formulario publicado na web do centro coas
propostas que mais lle interesen, por orde de preferencia na forma e nos prazos que
se indiquen na convocatoria e calendario de TFG. A asignacién farase por nota
media do expediente do/a estudante.

3. Prérroga ou renovacion da lifia tematica e titor/a asignada en cursos anteriores:
os/as estudantes matriculados/as en convocatorias anteriores que non superaron
o TFG poden renovar a sla solicitude se conta co acordo e sinatura do/a titor/a no
formulario publicado na web do centro. A prérroga computa dentro do nimero de

prazas ofertadas polo/a titor/a

2. Abriranse os prazos de solicitude de asignacidon indicados na convocatoria de TFG e

como minimo un por cada periodo de matricula ordinaria (setembro e febreiro).

3. O procedemento de asignacién de liflas tematicas e titores indicarase na convocatoria

anual de TFG aprobada pola CTFG.
Artigo 9. Modificacidns

O/A estudante podera solicitar modificacions do titulo e resumo mediante escrito razoado
dirixido @ CTFG ata 30 dias naturais antes do comezo do periodo de solicitude de defensa
marcado no calendario anual de TFG do Centro. As modificacidns propostas deberdn
contar coa aprobacion do/a titor/a e cotitor/a, no seu caso. A CTFG serd a encargada de
aprobar as modificacions solicitadas. De modo excepcional, o/a estudante e/ou o/a titor/a
poderan solicitar a anulacién da asignacién do TFG, ou o cambio de proxecto baixo a
mesma ou diferente direccién mediante escrito razoado remitido @ CTFG e presentado na

Secretaria da Facultade. A CTFG analizard o caso e, se procede, realizard unha nova

7

asignacion.

Capitulo 3. Caracteristicas dos TFG
Artigo 10. Autoria

1. A propiedade intelectual do TFG correspdndelle ao/4 alumno/a que o realizou, segundo o
indicado no artigo 11 do Regulamento de matricula, elaboracién e defensa dos TFG e TFM

da USC.

2. Tal e como se indica no artigo 11.3 do Regulamento de matricula, elaboracién e defensa dos
TFG e TFM da USC, o Centro arquivara unha copia electrénica dos traballos superados para o seu
arquivo e consulta, e poderad ser utilizada na Universidade de Santiago de Compostela para fins
académicos e de investigacion, sempre coa mencion especifica dos nomes dos/as autores/as.
Para estes efectos o estudantado asinard, no momento en que solicite a defensa, a
correspondente autorizacién de difusidon e a declaraciéon de que se trata dun traballo orixinal e

inédito.
Artigo 11. Extension do TFG

1. A extension do TFG individual serd o indicado na memoria do titulo ou, no seu defecto,

no programa anual respectivo que sera proporcional ao numero de créditos deste.

2. A extension dos TFG en equipo poderase incrementar proporcionalmente ao nimero

de integrantes do mesmo.

Artigo 12. Caracteristicas formais do TFG

1. O programa poderd estabelecer un formato comun para alguns dos elementos do
TFG.

2. En calquera caso, o traballo deberd adoptar, de forma aproximada, a seguinte
estrutura:

a) Portada, na que deberan aparecer todos os datos identificadores do traballo: o logo da
USC coa indicacién da Facultade; a denominacién do Grao (e, no caso do Grao en Linguas
e Literaturas Modernas, do Itinerario); o titulo do traballo; o nome completo do/a autor/a e

do/a titor/a e o curso académico correspondente.
b) Primeira paxina, que reproduce a portada.

c) Copia da solicitude de delimitacién de titulo e resumo aprobado pola CTFG.

d) Titulo en galego, espariol e inglés e, no caso das mencidns, na lingua da mencién

correspondente, resumo e palabras chave.

e) indice paxinado.

f) No caso dos traballos en equipo: podera incluir unha declaracion de reparticion de

responsabilidades entre cada un dos seus membros.
g) Introducién.

h) Contidos / Desenvolvemento.

i) Conclusidns.

j) Bibliografia consultada.

k) Apéndices (se os hai)

Capitulo 4. Entrega do TFG

Artigo 13. Prazo para a presentacion

Serd o que marque o calendario de TFG de cada curso académico aprobado pola CTFG e a

Xunta de Facultade e publicado na web do Centro.
Artigo 14. Requisitos para a presentacion

1. Segundo se recolle no artigo 4.4 do Regulamento de matricula, elaboracién e defensa
dos TFG e TFM da USC, podera presentar e defender publicamente o TFG o estudantado
que tefia como maximo 18 créditos pendentes de superacidn, agas os correspondentes

aos propios traballos.

2. Para verificar que se cumpre este requisito, no caso de que na data de presentacion
e defensa ainda non se recepcionaran todas as actas de avaliacion das materias do Grao, o/a
secretario/a da Facultade solicitard do profesorado encargado das devanditas materias
que se informe sobre as cualificaciéns do alumnado que vaia presentar os traballos na

mesma oportunidade.

3. O/A estudante solicitard a defensa do TFG a través da sta secretaria virtual no prazo
fixado a tal fin no calendario de TFG para cada unha das oportunidades. O/A estudante
subird o seu TFG na sUa secretaria virtual e na sta solicitude de defensa (tamén a través da
secretaria virtual), debera elixir entre dlas opcidns: a) avaliacidn por parte do titor/a ou b)

avaliacién por parte do tribunal.

No caso de TFG en equipo, a modalidade escollida para a defensa debera ser a mesma para

todos os/as integrantes do equipo.

4. Con caracter previo a autorizacién da defensa, poderd realizarse unha andlise
automatizada de control da vulneracion de dereitos de propiedade intelectual. A partir desa
andlise, se a CTFG considera que se vulneraron os citados dereitos, poderd denegar a

defensa do traballo e aplicarase o indicado na normativa de avaliacidon vixente.

5. Unha vez que o/a estudante sobe o seu TFG a secretaria virtual e fai a solicitude de defensa,
o/a titor/a do TFG deberd subir no prazo fixado a tal fin no calendario de TFG o informe
confidencial ao que fai referencia o artigo 6, que estard a disposicion do Tribunal, se este

tiver que intervir.
Capitulo 5. Procedemento de defensa e criterios de avaliacion
Artigo 15. Sistemas de avaliacién

No momento de facer a solicitude de defensa na secretaria virtual, o estudantado debera

optar por:
a) Avaliacion do traballo polo/a titor/a

O/a titor/a sera o encargado/a da avaliacion e cualificacidén que non podera ser superior a
7.00. O/A estudante deberd defender en acto publico o seu TFG perante o/a titor/a. A

cualificacién final estard integrada por:

¢ Valoracién do traballo: maximo 70% (4,9 do total de 7): Avaliaranse o progreso
académico do/a estudante, os contidos, o proceso de elaboracion, a consecucion

dos obxectivos e a presentacion escrita.

e Exposicién e defensa do TFG: maximo 30% (2,1 do total de 7): Avaliaranse a
presentacién oral, a capacidade argumental da exposicidn e da réplica, a claridade

e auto-analise dos obxectivos, a concisidn e a correccidon no uso da lingua.

E competencia do titor/a informar ao estudantado da cualificacién recibida polo traballo a

través das canles habituais de informacidn sobre avaliacidons docentes.
b) Avaliacién do traballo por tribunal

Os traballos poderan ser avaliados por un tribunal en defensa publica.

O tribunal estard composto por tres profesores/as da USC que impartan docencia na
titulacidon. O tribunal podera propor outorgar Matricula de Honra a aqueles TFGs cunha
cualificacion igual ou superior a 9. A cualificacion do Tribunal estard integrada pola suma

de:

¢ Valoracién do traballo por parte do/a Titor/a cun maximo de 7 puntos. Avaliaranse
o progreso académico do/a estudante, os contidos, o proceso de elaboracién, a

consecucion dos obxectivos e a presentacion escrita.

e Valoracién da exposicién e defensa do contido do TFG por parte do Tribunal cun
maximo de 3 puntos, tendo en conta a presentacion oral, a capacidade argumental
da exposicidn e da réplica, a claridade e auto-anadlise dos obxectivos, a concisidon e

a correccién no uso da lingua.
Artigo 16. Composicién dos Tribunais

1. O Tribunal estard composto por un/unha presidente/a, un/unha vogal e un/unha
secretario/a. O/A Presidente/a sera o/a de maior grao e antigiiidade, e o/a secretario/a sera
o/a de menor grao e menor antigliidade. Este/a ultimo/a serad o/a responsabel de encher
correctamente e entregarlles aos servizos administrativos da Facultade a documentacién

derivada do acto de defensa dos TFG.
2. Deberd nomearse, polo menos, un/unha suplente para cada Tribunal.

3. A participacién nos tribunais é obrigatoria para as persoas nomeadas, agas causa de
forza maior debidamente acreditada.

4. O Tribunal poderd invitar as deliberaciéns ao/a titor/a do traballo, asi como a
profesores especializados na materia que se estea a avaliar, en calidade de asesores,

con voz, pero sen voto.

5. E competencia do Tribunal informar ao estudantado da cualificacién recibida polo/a
titor/a e polo tribunal a través das canles habituais de informacion sobre avaliacidns

docentes.
Artigo 17. Nomeamento dos Tribunais

Os membros dos Tribunais encargados de avaliar os TFG —tres titulares e, polo menos,
un/unha suplente— seran nomeados polo/a Decano/a, a proposta da CTFG e, a listaxe sera

publicada na web da Facultade e no Taboleiro da USC.

Capitulo 6. Defensa publica do TFG
Artigo 18. Convocatoria de exposicién

1. Entre a solicitude de defensa e a exposicion do TFG deben mediar, polo menos, 3

dias habiles.

2. En prol de garantir un mellor funcionamento do procedemento, os/as titores/as ou, no seu
caso, os tribunais fixaran e anunciardan publicamente as datas, lugares e horario das
defensas dos traballos, dentro do periodo fixado a tal efecto no calendario anual de TFG, e
comunicaranllo ao estudantado. O/a estudante terd tamén acceso a estes datos a través

da sua secretaria virtual.

3. No caso de traballos protexidos por cldusulas de confidencialidade aplicarase o

disposto no artigo 11.2. do Regulamento da USC.

Artigo 19. Exposicion oral

1. A defensa do TFG realizarase, previa convocatoria publica, de forma publica e presencial
ante o/a Titor/a ou o Tribunal, e consistird nunha exposicion e unha quenda de preguntas e
respostas. Na exposicion, o(s)/a(s) estudante(s) deberd(n) presentar os obxectivos, a
metodoloxia, o contido e as conclusiéns do seu TFG, para o cal pode(n) empregar os
medios que considere(n) oportunos. Seguird unha quenda de valoracidns, comentarios ou

preguntas por parte do/a Titor/a ou o Tribunal.

2. Orientadoramente, para os TFG individuais, recoméndase que o acto de presentacion e
a resposta ds preguntas estea entre 10 e 15 minutos en cada un dos dous casos e que a
duracién total do acto non exceda os 30 minutos. No caso de traballos en equipo,
recoméndase ao tribunal considerar a oportunidade de aumentar cada un deses periodos

temporais e que a duracién total do acto non exceda os 60 minutos.
Capitulo 7. Sistema de avaliacion do TFG
Artigo 20. Criterios de avaliaciéon

1. A cualificacion dos traballos realizarase conforme a criterios que permitan

comprobar a consecucién das competencias asociadas 4 titulacion.

2. O/A Titor/a e o Tribunal de avaliacidn realizaran un informe, segundo o modelo aprobado

na CTFG e publicados na Web.

a) O/a Titor/a avaliard o progreso académico do/a estudante, contidos, proceso de
elaboracidén, consecucidon dos obxectivos, presentacién escrita (e presentacién oral

se sO se escolleu avaliacion polo/a titor/a).

b) O Tribunal avaliard a presentacion oral, capacidade argumental da exposicion e
da réplica, claridade e auto-andlise dos obxectivos, concisién e a correccién no uso

dalingua
Artigo 21. Procedemento de avaliacidon

1. Os/As Titores/as ou os Tribunais faran publica a cualificacion dos traballos no prazo
indicado na Normativa de avaliaciéon do rendemento dos estudantes e revision das
cualificaciéns dende a sua defensa. Esa cualificacion incluiréa desagregadas, as
cualificacions dos/das titores/as e do tribunal e, de acordo con aquelas/es, o lugar, as horas

e dias de eventual revisién da cualificacion.

2. No caso dos traballos en equipo, a cualificacién sempre sera de cardcter individual,

avalidndose a participacién de cada estudante no resultado global.

3. No caso de que se dea unha das seguintes circunstancias, o TFG sera cualificado

como suspenso (0):

a) Cando os seus contidos non se adecten aos do Maior correspondente e/ou se

afasten manifestamente dos recollidos no resumo aprobado no seu dia pola CTFG.

b) Cando reproduza totalmente, ou nunha parte substancial, un traballo realizado

polo/a alumno/a noutras materias ou actividades da titulacidn (autoplaxio).

c) Cando non sexa orixinal en todo ou nunha parte substancial (plaxio) ou non se
citase debidamente as fontes que se tiveron en conta para a sua realizacidon. Tal e
como sinala o artigo 12.2 do Regulamento de matricula, elaboracién e defensa dos
TFG e TFM da USC, o/a Titor/a ou o Tribunal que detecte que un TFG esta plaxiado, en
todo ou en parte, ou non se citen as fontes debe polo en coinecemento da Reitoria
co fin de que se inicien as accidns disciplinarias que procedan, de conformidade

coa normativa vixente nesta materia.

4. Segundo o indicado no 9 do Regulamento de matricula, elaboracién e defensa dos TFG e
TFM da USC, a mencién de “Matricula de Honra” poderd ser outorgada a estudantes que

obtefian unha cualificacidn igual ou superior a 9,0. O seu numero non podera exceder do

5% do alumnado matriculado nesa materia no correspondente curso académico. Se o
numero de estudantes é inferior a 20, poderase outorgar unha matricula de honra. Esta
mencién sé poderd outorgarse unha vez rematadas as defensas de todos os traballos
correspondentes ao curso académico. Naquelas titulacidns nas que se constituise un
tribunal Unico para todas as convocatorias, sera este o que outorgue as matriculas de
honra que correspondan. Noutro caso, a atribucion desta cualificacion corresponderalle a

comisidon con competencias nos TFG, oidas as propostas dos diferentes tribunais.
Artigo 22. Revisidn e reclamaciéns das cualificacidns

1. O alumnado ten dereito & revision do TFG nas datas e horarios que para tal efecto se
fixen no momento de facer publicos os resultados provisorios. As datas de revisidon
deberdn cumprir o indicado no artigo do Regulamento de matricula, elaboracidn e defensa
dos TFG e TFM da USC. Para estes efectos o mes de agosto serd inhabil e non computard

neste prazo.

2. A revisidn serd persoal e poderd realizala un ou varios membros do Tribunal e/ou
Titor/a segundo a quen corresponder. En todo caso, deberd quedar constancia da

celebracién da revisién e da data en que se realizou.

3. O procedemento de reclamacion contra a cualificacidon seguird o estipulado na normativa
vixente relativa & avaliacién do rendemento académico dos/as estudantes e de revisiéon de

cualificacidns.
Artigo 23. Difusidn no repositorio institucional da USC

Consonte co artigo 11.4 do Regulamento de matricula, elaboracién e defensa dos TFG e
TFM da USC, a CTFG da Facultade de Filoloxia podera propor a publicacion dos TFG que
destaquen pola sta calidade e, en especial, proporanse os dos/as alumnos/as que acaden
a mencién de Matricula de Honra. Os/As autores/as dos traballos propostos que desexen
ser incluidos no repositorio institucional da USC (Minerva), deberdn seguir o tramite

descrito no artigo 14 desta Normativa.
Disposicion final

Esta normativa entrard en vigor coa publicacién no taboleiro electrénico da USC, tras a sua
aprobacién polo Consello de Goberno. Complétase cos restantes procedementos e

regulamentaciéns da USC que se atopen en vigor, entre outros, a normativa sobre

permanencia nas titulacidns de grao e mestrado, a normativa de avaliaciéon do rendemento
académico dos estudantes e de revision de cualificaciéns, o regulamento da USC dos
intercambios interuniversitarios de estudantes e as normas de planificacion académica

anual.
Disposicion derrogatoria

Queda derrogado o Regulamento do Traballo de Fin de Grao das titulaciéns de Grao en
Filoloxia Clasica, Grao en Lingua e Literatura Espafiolas, Grao en Lingua e Literatura
Galegas, Grao en Lingua e Literatura Inglesa e Grao en Linguas e Literaturas Modernas

aprobado no Consello de Goberno do 25 de febreiro de 2021.

